
29  Februarie 2008 
 

***************************************************************************************************************************
Spesiale versoek:  1)  dit het onder ons aandag gekom dat die sommige leraars van tyd tot tyd probleme ondervind met die telefoonverbindings agv kabeldiefstal ens. en dus nie gereeld die Verskil [waarin belangrike inligting voorkom] ontvang nie.  Kan ons dus die gemeentekantore versoek om asb in die toekoms seker te maak dat hulle gemeenteleraars wel die weeklikse Verskil ontvang.  Dié nuusbriewe word ook op ons webwerf  http://www.ngk-ntvl.com/ geplaas - kies die Verskil-skakel.  
2)  Gee ook asb alle leraar- en gemeente-veranderinge tov telefoon-, faksnommer, epos-adresse ens aan Hermien deur, so sorg ons dat ons databasis opdatum bly.  
*************************************************************************************************************************** 
1.  NG Kerk Persverklaring: Univ van die Vrystaat
Neem asseblief kennis van die verklaring van die moderatuur van die NG Kerk (Algemene Sinode) [hieronder] wat gister uitgereik is ivm die gebeure op die Universiteit van die Vrystaat kampus.  
 

 

2.  Sinodesitting 2 - 4 September 2008  te Weesgerus 
>>  Teken hierdie datum aan en gee dit asb deur aan alle belanghebbendes.  
>>  Het jy 'n mening oor wat daar tydens die sinodesitting  moet gebeur?  Of wat nie moet gebeur nie?  Stuur asseblief jou inset na noordsin@noordsin.co.za.  Ons taakgroep wat die sinode se program reël, wil graag van jou hoor!!!   [Baie dankie vir die kommentaar wat ons reeds ontvang het - dit is aan die Taakspan deurgegee.]
 

 

3.  Induksieprogram
Die Induksieprogram vir nuwe dominees wat in ons sinode aangebied word, word al hoe meer deur gemeentes gebruik.  Sedert die instelling van die program het daar alreeds agtien gemeentes van die program gebruik gemaak.  Die program is so opgestel dat dit by die behoeftes van die gemeentes aanpas.  Dit kan selfs gebruik word as 'n spanbou vir medeleraars wat al jare saam werk en behoeftes het om weer nuut na hulle span te kyk.  
>>  Kontak gerus vir Roelf Opperman (Kameeldrif) by 082 335 1156 as jy verdere navrae het.  
Besoek ook ons webwerf http://www.ngk-ntvl.com/taakspan_predikanteversorging.htm vir meer inligting.


4.  Sentrum vir Kontekstuele Bediening, Teologiese Fakulteit, Univ van Pretoria
Belangrike Kennisgewing:  Neem asb kennis dat die volgende twee kursusse wat in die program van voortgesette bedieningsontwikkeling aangebied word, nou op onderstaande datums aangebied word.  (Vir detail besoek ons webwerf: www.ccm.up.ac.za)
>>  Brugpastoraat:  Kontakweek 1 verskuif van Maart na: 05-07 Augustus 2008.  Nuwe kontakweek 2: 21-23 Oktober 2008
>>  Opleiding van induksieleiers (span ontwikkeling in nuwe gemeente na bevestiging):  Kontakweek verskuif van Maar na: 21-23 Mei 2008 in Kameeldrif.
Excelsus Nuusbrief:  Lees in die nuusbrief [hieronder] meer oor oa die seminaar "Misdaad in SA en die rol van die Kerk" wat op 18 Maart 2008 aangebied word. 
 

 

5.  Werkwinkel oor Publieke Teologie
Die Bediening vir Getuienis van die Oostelike Sinode se Diensgroep vir Christelike Leer en lewenstyl bied ’n werkswinkel oor Publieke teologie aan.  Dit vind DV op Dinsdag 4 Maart 2008 vanaf 10:00 tot 12:30 by Skuilkrans plaas.  Die gesprek word gelei deur dr Johan van der Merwe van Stellenbosch.
"Het die Kerk nie meer ’n standpunt nie?  Hoekom is die Kerk so stil oor belangrike sake wat lidmate se lewe raak?  Het ons wêrelds geword en is God nie meer vir ons eerste nie?"

Navrae:  Erik Immelman (011) 312 1911 of Johan van der Merwe (021) 886 4323.  Bespreek jou plek by Corrie Swanepoel (012) 804 9543/4 of getuie@sinoos.co.za
 

 

6.  PEN : Fietstoer ten bate van Sun Sparrows Kleuterskool (Pen)

Die fietsryspan af Kaap toe vorder fluks ten spyte van teer sitvlakke en seer bene. Hulle het al 730km afgelê en almal is nog vol spierkrag en moed.  Hulle noem hulle groot dankbaarheid teenoor almal wat aan hulle dink, veral aan ds Johan Pienaar en sy voorbiddingsgroep wat spesiaal elke oggend 6vm hulle aan die Here opdra.  Tans het hulle al R100,000 ingesamel vir die Sun Sparrows Kleuterskool van Pen. Baie dankie in die besonder aan al ons ruimhartige borge vanuitverskillende gemeentes. 
Julle kollegas Francois Joubert, Wollie Wolhuter en Snowy Swart is dankbaar om deel van die span te wees wat so entoesiasties oor die kleuterskool is.

 

 
7.  Gemeente- en Kollega-nuus
>>  Thabazimbi:  Gert Kok het die beroep na Bergville aanvaar.
>>  Universiteitsoord:  Eben Smith het 'n pos vanaf 1 Maart 2008 by Kovsies aanvaar.  Ons wens hom en Marietjie baie sterkte toe in hulle nuwe werkkring.


Werkwinkels, opleiding, optredes, konferensies, toerustings ens
>>  Doornpoort:  Dr Coenie Burger tree op Dinsdag, 4 Maart 2008 vanaf 09:00-12:30 op by die gemeente.  Tema:  teologiese betekenis van Jesus se hemelvaart en op watter wyse Jesus steeds by sy kerk teenwoordig is.   Vir enige verdere navrae kontak die gemeentekantoor by 012-547 1456.
 >>  Lynnwood:  Konferensie oor kerkhereniging
Die gesprek op 9 Maart 2008 om 15:00-17:45 word ingelei deur drs Coenie Burger en Allan Boesak, waarna ruim geleentheid vir gesprek, saam teedrink en ‘n paneelbespreking sal wees. Navrae:  012-346 8674 
>>  Kameeldrif:  Die gemeente bied hul tweede Musiekbedieningswerkwinkel aan op Saterdag 15 Maart 2008 vanaf 08:30-13:00. Koste: R80.00 per persoon.  Kontak Karien Pretorius by 083 630 9977 vir meer besonderhede.
>>  Doornpoort:  Die enneagram word hier aangebied van 24-28 Maart 2008.  Fasiliteerder:  Suster Mary Fisher is ’n lid van die “Franciscan Missionary Sisters for Africa”, en bied die enneagram aan vir die afgelope 24 jaar.  Koste:  R500 per persoon.  Bring eie middagete, koffie en tee word voorsien.  Navrae:  Ds. Stefan Botha, 0828732528, stefan-botha@lantic.net  Besprekings:  Nicolene Smuts, 0125471456, skriba-ngd@lantic.net.

 

BYLAES

VERKLARING MODERATUUR ALGEMENE SINODE NG KERK

IN SAKE KOSHUISGEBEURE UV-KAMPUS

Die effek van die walgvideo wat in Pres Reitzkamerwonings op die UV-kampus gemaak is, kring so wyd uit dat ons genoodsaak is om in hierdie troebel en emosionele omstandighede dringend op ‘n paar sake te wys. 

Of die video toneelspel of werklike gebeurtenisse uitbeeld, verander nie aan die walglikheid daarvan nie. Gesonde rasseverhoudinge in Suid-Afrika is uiters sensitief vir enige aksie wat op rassisme neerkom of so verstaan kan word. In so ‘n verhitte klimaat lei die negatiewe aksies van onbesonne enkelinge tot gespanne verhoudinge tussen groepe en die lyding van onskuldige mense in hierdie groepe. Berigte oor die gevolge van die walgvideo op die UV-kampus alleen bevestig hierdie stelling.

Dit is noodsaaklik dat rassistiese optrede deur wie ookal wat die menswaardigheid van mense in die Bybelse sin van die woord aantas, veroordeel en uitgeroei word. Dit dra eenvoudig daartoe by dat die Suid-Afrikaanse samelewing eerder verder as nader aan ‘n oplossing vir sy gespanne verhoudinge kom. Die antwoord op hierdie probleme lê nie in ‘n openlike veragting en pogings tot ‘n vernedering van mekaar nie, maar in onderlinge respek, beleefdheid en regverdigheid teenoor mekaar. In die gee van lewensruimte en ‘n erkenning van die positiewe in mekaar. 

As ‘n eie koshuiskultuur of -leefwyse alleen gehandhaaf kan word deur die minagting of vernedering van ander, is daar ernstig fout daarmee. ‘n Gesonde verskeidenheid sal nie die erkenning van die reg en menswaardigheid van ander in gedrang bring nie. 

Ons hoop dat die gebeure by die UV almal in die land sal aanspoor om rassisme te bestry en saam en vreedsaam te strewe na die handhawing van ‘n ruimte vir almal binne die wet en aanvaarbare norme en standaarde. Rassehaat is nie ‘n oplossing vir griewe of onaanvaarbare optrede nie. Ons neem ook met dankbaarheid kennis van die optrede van die polisie en die bestuur van die UV om geweld en die verdere beskadiging van eiendom te voorkom, die situasie te ontlont en die skuldiges te straf vir hulle optrede.  

‘n Deeglike, onbevange ondersoek na die oorsake van die gebeure en  gepasde optrede om ‘n herhaling daarvan te voorkom, is nodig.  

Prof Piet Strauss

Nms Moderatuur Algemene Sinode NG Kerk

082 557 3414
++++++++++++++++++++++++++++++++++++++++++++++++++++++++++++++++++++++++++++++++++++++++++++++++++++
Die Sentrum vir Kontekstuele Bediening

en
Sentrum vir Bedieningsontwikkeling

Excelsus
Beste Kollega

Jy word vriendelik uitgenooi na ons volgende geleenthede/kursusse vir voortgesette bedieningsontwikkeling wat in Maart en April begin. Vir detail kan jy die betrokke kursus op die Engelse webbladsy van die Sentrum vir Kontekstuele Bediening (www.ccm.up.ac.za) oproep by (academic offering(. Die Afrikaanse webblad is onder konstruksie.

	MAART


Brugpastoraat

Doel van die kursus:

Brugpastoraat handel oor die begeleiding van gemeentes om ten tye van predikante-vakatures afskeid te neem van die vorige bedieningstydperk, en om hulle vir die volgende tydperk voor te berei. Dit gaan onder andere daaroor dat die gemeente se identiteit herontdek moet word. In hierdie kursus word geselekteerde predikante opgelei om gemeentes in die oorgangstyd by te staan en in 'n nuwe tydvak in te begelei. 

Die eerste week van hierdie kursus wat in Maart sou wees, verskuif na 05 – 07 Augustus 2008

Trauma Berading

Doel van die kursus:

Leraars en ander beraders word dikwels oorweldig deur die behoefte aan emosionele, geestelike en verhoudingsmatige genesing in ons samelewing. In hierdie kursus word die teorie en praktyk van narratiewe pastorale sorg en berading geïntegreer. Studente word toegerus om hoop en genesing in 'n wye verskeidenheid van situasies te bring ( situasies wat eie is aan die Suid-Afrikaanse samelewing.

Die semnaar wat vir 12 Maart beplan was, word weer ‘n drie dag kursus en word nou 16 – 18 September 2008 aangebied.

Ontwikkeling van Kontekstuele Bedieninge:

Misdaad in SA en die rol van die Kerk

Doel van die kursus: 

Misdaad is een van die mees afbrekende werklikhede waarmee Suid-Afrika tans te kampe het. Die kerk as draer van hoop het ‘n betekenis-volle rol om speel om misdaad te voorkom of te verminder. In die praktyk word egter gevind dat kerkleiers meestal nie weet waar om te begin en wat om met kriminaliteit te doen nie. Die doel van hierdie seminaar is om aan kerkleiers toerusting hieroor te gee. Dit gaan onder andere oor die analise van die misdaad-situasie, en oor die ontwikkeling van praktiese response op die misdaadsituasie in ons gemeenskappe. 

Kursusleiers: 

Dr Johan Burger (Instituut vir Sekerheidstudies), Mnr Johan Duvenhage, Dr JP 

van der Walt 

Wie mag inskryf? 

Alle kerkleiers en enige ander belangstellende persoon 

Struktuur en duur van die seminaar: 

Die kursus word aangebied as ‘n eendag-seminaar. 

Datum:18 Maart 2008 

Plek: Pretoria 

Prys: R 300 

Sperdatum vir inskrywings: 

Een maand voor die aanvang van die kursus. 

Minimum getal deelnemers wat vereis word: 10

Wie leef, leer. Wie leer, leef.

Jy is welkom as student by die Sentrum. Kontak ons gerus.

Web: www.excelsus.org.za/www.ccm.up.ac.za

Ek hoop om jou in een van ons geleenthede vir voortgesette bedieningsontwiikkeling te sien. 

Malan Nel

Direkteur: Sentrum vir Kontekstuele Bediening

Programkoördineerder: Excelsus

